
ՍՈՒՍԱՆՆԱՂԱՐԻԲՅԱՆ

ՇԱՂԿԱՊՆԵՐԻ ԱՌԱՋԱՑՈՒՄԸ ՆՅՈՒԹԱԿԱՆ ԽՈԱՔԻ 
ՄԱՍԵՐԻՑ

Շաղկապը նյութական իմաստից զուրկ խոսքի մաս է, որը իրար հետ 
միացնում, կապում Է նախադասություններ և  նախադասության համազոր 
անդամներ: Չունենալով նյութական իմաստ, չանվանելով առարկաներ, հատ
կանիշներ ու գործողություններ' շաղկապը արտահայտում Է վերջիններիս բազ
մաթիվ ու բազմապիսի հարաբերությունները: Որպես լեզվական միավորներ' 
շաղկապները ունեն իրենց յուրահատուկ իմաստներն ու շարահյուսական 
կիրառության ոլորտները: Սրանք, ինչպես և կապերը, մտնում են
քերականական իմաստ արտահայտող խոսքիմասային բառախմբի մեջ և զուրկ 
լինելով նյութական նշանակությունից' կատարում են սոսկ շարահյուսական, 
կապակցական դեր: Շաղկապները առաջացել են նյութական իմաստ ունեցող 
խոսքի մասերից: Լեզվի զարգացման վաղ շրջանում նյութական իմաստ 
ունեցող խոսքի մասերը հանդես են եկել որպես նախադասության ինքնուրույն 
անդամներ: Հետագայում շարահյուսական տարբեր կրառություններում այդ 
բառերը վերաիմաստավորվել են և սկսել են նշել նաև նախադասության 
անդամների և նախադասությունների միջև եղած իմաստային և 
շարահյուսական կապեր' միաժամանակ չկորցնելով իրենց բուն խոսքիմա
սային արժեքը: Հետագայում նյութական իմաստի մթագնման և հարաբերու
թյան իմաստի զարգացման ճանապարհով այդ բառերը դադարել են նախա
դասության անդամ լինելուց և ծառայել ես որպես կապակցության միջոց' 
դառնալով սպասարկու բառեր: Այսպիսով նյութական իմաստ ունեցող խոսքի 
մասերից փոխանցում է կատարվել շաղկապների:

Խոսքիմասային այս փոխանցումները ներկայացնում են շաղկապների 
առաջացման ու զարգացման տարբեր փուլերը, երբ բառը սկսում Է գործածվել 
խոսքիմասային համատեղ արժեքներով և այնուհետև աստիճանաբար ամրա
նալով կապակցական իր դերում' ձեռք Է բերում նաև խոսքիմասային մի 
զուգահեռ արժեք' շաղկապական արժեք: Հմմտ. գրաբարում. Առնեն ընդ նոսա 
այլ տասն նախարարս (Բազ., 39),- դեր.: Ոչ եթէ զամուսնութիւնն ինչ աղտեղի 
համարէր, այլ կասկածէր նա ի տեսլենէն (Բուզ. 10), ֊շղկպ.:

ժամանակակից հայերենում. Ու մարդն ահա այլ կերպարանք - այլ 
բնություն ստացավ ( Հ Թ ,  II, 156), - դեր.: Այս անգամ նա դուրս չվազեց, այլ 
նստեց խոտի վրա (ԱԲ, 194), - շղկպ:

Ի վերջո սա հանգեցնում է այն թանին, որ լեզվի մեջ զուգահեռ խոսքի
մասային կիրառություններ ունեցող որոշ բառեր աստիճանաբար կորցնում են 
իրենց նյութական կիրառությունները և հանդես են գալիս որպես սոսկ շաղկապ: 

Շաղկապները առաջանում են մեծ մասամբ դերանուններից, առանձին 
դեպքերում' գոյականներից, բայական ձևերից, մակբայներից, ինչպես նաև 
սպասարկու բառերից' կապերից և եղանակավորող բառերից: Լեզուն անընդ
հատ զարգանում և կատարելագործվում է, այդ պատճառով խոսքիմասային 
փոխանցումները լեզվի պատմական զարգացման արդյունք են, ուղեկցում են 
լեզվին նրա զարգացման բոլոր փուլերում և մեծ մասամբ տեղի են ունենում 
բառագործածության ընթացքում' խոսքի մեջ' շարահյուսական այս կամ այն 
կիրառության հետևանքով: Մեր խնդրո առարկան է լեզվի զարգացման տարբեր 
գոյավիճակներից քաղած բնագրային նյութի_հխՏսւն վրա քննել շաղկապների 
առաջացումը նյութական խոսքի մասերից' դերանուններից, գոյականներից, 
բայական ձևերից և մակբայներից: Լեզվի պատմական զարգացման ընթացքում 
մի շարք գոյականներ նյութական իմաստի մթագնման և հարաբերության 
իմաստի զարգացման ճանապարհով փոխանցվել են սպասարկու բառերի' 
շաղկապների: Այսպես' կսւմ(ք) գոյականը գրաբարում արտահայտում էր 
«կամք, ցանկություն, պահանջ, հաճություն» իմաստները: Նյութական իմաստի 
վերացարկման հետևանքով նրանից առաջացել Է կամ շաղկապը, որը 
շաղկապում է համադաս նախադասություններ և նախադասության համադաս 
անդամներ' արտահայտելով տրոհական հարաբերություն: Հմմտ. գրաբարում.

Զիարդ և կամք իցեն թագաւորութեան Յունաց արասցեն մեզ (Բուզ., 
197), - գոյ.: Բայց թե որպես կամ ուր սորա իրք անցին անյիշատակելի, ես ոչ 
գիտեմ (Խոր., 112), - շղկպ:

ժամանակակից հայերենում. Ինչի՞ս են պետք ոսկին, արծաթ 
Եվ կամ աստղը երկընքի (ՀԹ, I, 294), - շղկպ:
Իսկ բառը գրաբարում ուներ «1. գոյ. իսկություն, եղելություն, իրողու

թյուն, 2. շղկպ. բայց, սակայն, ապա» իմաստները: Նյութական իմաստի վերա
ցարկման հետևանքով իսկ գոյականից ժամանակակից հայերենում առաջացել 
Է իսկ շաղկապը: Հմմտ. գրաբարում. Փութանակի կազմէին որքան իսկ էին 
(Փարպ., 158), - գոյ.: մարզպանն ու հազարապետն... գնացին ի կողմանս
Ատրպատւսկանի (Փարպ., 121), т շղկպ-:

ժամանակակից հայերենում. Իսկն ու երազը ձուլվել են իսպառ, Ոչինչ չի 
տենչում իմ հոգին տխուր (ՍԻ, 230), - գոյ.: Ու գրկիս մեջ այսօր դեռ կիզող կրակ 
է վառվել, Իսկ երբ անունդ են տալիս, Սիրտս արյուն Է լալիս (ՍԻ, 269), - շղկպ.: 

Շաղկապների մեծ մասը առաջացել է դերանուններից, որոնց թե՛ բա
ցարձակ անորոշ իմաստը և թե նախադասությունները կապակցելու շարա

հյուսական դերը հիմք են հանդիսացել նրանց' շաղկապի փոխանցմանը: Լեզվի 
զարգացման ընթացքում մի շարք դերանուններ զրկվել են իրենց նյութական 
իմաստից և հարաբերության իմաստի զարգացման հետևանքով վերածվել 
շաղկապների: Այսպես' որ հարցա-հարաբերակսս& դերանունը գրաբարում 
արտահայտում էր «1. հարց. դեր. ո՞ր, ո՜րը, ինչպիսի՜, ի՞նչը, 2. հարաբ. դեր. 
երկրորդական նախադասությունը կապում է գլխավորին' տրոհական-բաշխւս- 
կան իմաստով» իմաստները: ժամանակակից հայերենում որ դերանունից 
առաջացել է որ շաղկապը, որը կապակցում է երկրորդական նախադասու
թյունը գլխավորին' արտահայտելով «որպեսզի, եթե, քանի որ» իմաստները:

Հմմտ. գրաբարում. Նոքա են, որ չարչարեալք վասն Տեառն իւրեանց 
մեռան (Ագաթ., 7), - հարաբ. դեր.: Ետ հրաման, որ ոք անկեալ անդր բնակեսցէ' 
մի լիցի Ի վերայ նորա իրաւունք դատաստանի (Խոր., 288), - շղկպ.:

ժամանակակից հայերենում. Աստղեր տեսա հեզաչյա, Որ սըգավոր ու 
թախծալից Նայում էին ինձ վրա (ԱԻ, 52),֊դեր.: Գիշերները աստղ ու լուսին// 
Վար կիջնեին երկնքեն, ///7/7 հեքիաթներ ինծ ասեին (ՍԻ, 12), - շղկպ.:

Քանի բառը գրաբարում ուներ «1. դեր. ինչքան, որքան, որչափ, 2. գոյ. 
քանակ, քանակություն, 3. մկբ. որքա՜ն, որչափ՜, ինչպե՞ս» իմաստները:

Հմմտ. գրաբարում. Քանի՞ են ամք աւուրց կենաց քոց (ՆՀԲ), - դեր: 
Քանի' բիւրապատիկ երանութեան արժանաւորս զմեզ առնիցեն (ՆՀԲ), - մկբ.: 

ժամանակակից հայերենում քա նի դերանունից առաջացել է քա նի 
շաղկապը: Հաշվեցեք հապա, թե ի՞նչ ալիքով,1/Քանի՞վայրկյանում Եվ քա նի՞ 
գրամ արյուն է հոսում//Աղջկա սրտից դեպի ամոթխած այտերը նրա (ՊՍ, Բ, 83), 
֊դեր.: Մխիթարեմ, այն պարտադիր հաջողությամբ, որ և ունի, և կունենա, //Ողջ 
է քա նի ու կենդանի (ՊՍ, Ա, 408), - շղկպ.:

ժամանակակից հայերենի մի շարք հարադրական շաղկապներ էլ 
առաջացել են որ, թե շաղկապների և հարաբերական դերանունների հարա
դրությամբ: Այսպես' ինչ դերանվան և թե շաղկապի հարադրությամբս առաջա
ցել ինչ է թե շաղկապը: Դիմակ են դնում-դիմակ Են հանում, 11Ի11չ է թե իրենց 
դեմքը չտեսնեն ավելորդ անգամ (ՊՍ, Բ, 62), - շղկպ.:

Որ շաղկապի հարադրությամբ կազմվել է քա նի որ շաղկապը' 
«որովհետև, վասնզի, քանզի» իմաստներով: Սիայն ես բովանդակ գիշեր 
աչքերս պիտի չփակեմ, 4Քանի որ ամեն կերպ հիմա քո տեղն է բռնել կամենում 
// Սի ծանոթ պառաված օրիորդ (ՊՍ, Բ, 118), - շղկպ.:

Նյութական իմաստի վերացարկման հետևանքով մի շարք մակբայներ ևս 
ժամանակակից հայերենում ձեռք են բերել շաղկապի խոսքիմասային արժեք: 
Այսպես' ապա մակբայը գրաբարում արտահայտում էր «1. մկբ. հետո; այնու
հետև, 2. շղկպ. ուրեմն, հետևաբար, իսկ» իմաստները: ժամանակակից հայե

րենում ապա  մակբայից առաջացել է ապա շաղկապը: Հմմտ. գրաբարում. 
Ապա յետ այսորիկ թագաւորեւսց Խոսրով Կոտակ (Բուզ., 6),-մկբ.: Բայց նախ 
յանդիման նմա հրամայէր փողոտել ղորդին նորա, ապա յետո զնա գլխատել 
(Բուզ., 206),-շղկպ.:

ժամանակակից հայերենում. Խոսեցին անցած օրերի մասին, 4Ապա 
քուն մտան անհոգ, բախտավոր (ԱԻ, 238), - մկբ.:

Եվ աստծուն //Եթե երեք Վատ աղոթքով դու դիմես, IIԱպա չորրորդ սուտ 
աղոթքով չես խաբի...(ՊՍ, Բ, 74), - շղկպ.:

Ուստի բառը գրաբարում գործածվել է և' իբրև մակբայ, և իբրև 
դերանուն, և՛ իբրև շաղկապ՝ «1. դեր. որտեղից, 2. շղկպ. ուրեմն, հետևաբար, 
դրա համար, Յ.մկբ. որտեղից լինելը» իմաստներով: Հմմտ. գրաբարում. Ահա 
ասասցուք և յաղագս մահուանն Շամիրամայ, թէ ուստի և՜որպէս (Խոր., 56), - 
դեր.: Եւ դառնայ անդրէն յարևելս հարաւոյ, ուստի եկն (Խոր., 26), - մկբ.: Ուստի 
տարակուսեալ Արշակայ' յղէ պատգամ առ իշխան զօրսն Պարսից (Խոր., 298), -
շղկպ-:

Ժամանակակից հայերենում գրաբարյան ուստի մակբայից նյութական 
իմաստի վերացարկման հետևանքով առաջացել է ուստի շաղկապը' «ուրեմն, 
հետևաբար» իմաստներով: ԿըռունԼք՛, ուստի' կուգաս, ծառա՜յ եմ ձայնիդ 
(Քրեստ., 176), - մկբ.: Քարն իր ծավալով է ջուր արտամղում, // Ուստի 
հարկավոր է լինել ոչ թե թեթև, //Այլ մեծ... և ծավալուն (ՊՍ, Ա, 27), - շղկպ.:

Սակբայների և որ, թե շաղկապների հարադրությամբ են առաջացել հենց 
որ, մինչև որ, մանավանդ որ, միայն թե շաղկապները: Բնիկ գավառըդ հենց որ 
ոտք դնենք' II Քո Հւսցեկացը կպեղենք բրչով (ՊՍ, Ա, 513), - շղկպ.:

Բայց ամեն մեկը այնքան շատ ճառեց, IIՄինչև որ հարցը բավական 
սառեց (ՊՍ, Դ, 75), - շղկպ.:

Եվ պիտի պրծնի տանջանքն այդ մի օր, մանավանդ որ կան պատեր 
այնպիսի, //Որ քանդվում են ճակատով նաև (ՊՍ, Դ, 316), - շղկպ.:

Եվ ապրելու համար արժե մեռնել,
Միայն թե կրկին կախարդես ու թովես (ՊՍ, Ա, 138), - շղկպ.: 
ժամանակակից հայերենի մի շարք շաղկապներ առաջացել են բայա

ձևերից: Այսպես' նայել բայի չնայած հարակատար դերբայաձևից նյութական 
իմաստի վերացարկումով առաջացել է ժամանակակից հայերենի չնայած շաղ
կապը: Եվ չնայած արևն այդքան մոտ է թվում, բայց և այնպես բոլոր տարին 
նրա վրա ձյուն կա ու կա (ՊՍ, Գ, 16), - շղկպ.:

Նայել բայի դերբայաձևերի և որ, թե շաղկապների հարադրությամբ են 
առաջացել չնայած որ, չնայելով որ, նայած թե շաղկապները:

Ավելին չես կարոդ պահանջել Չոբանյանից, չնայած որ նա կոմսոմոլի 
կազմակերպություն է ղեկավարում (ԺՀԲԲ), - շղկպ.:

Բասենի բարձրավանդակ բլուրների վրա գարնանային Եղանակ էր, 
չնայելով որ հուլիսյան շոգեր էին սկսել դաշտի մեջ (ԺՀԲԲ), - շղկպ.:

Շատ Եմ նման փետրվար ամսին, II Գիտեմ կարճանալ ու երկարանալ, //- 
Նայածթե'սեր կա* (ՊՍ, Ա, 451), - շղկպ.:

Այսպիսով, շաղկապները, լինելով նյութական իմաստից զուրկ խոսքի 
մասեր և կատարելով սոսկ սպասարկու դեր, առաջացել են նյութական իմաստ 
ունեցող խոսքի մասերից' խոսքիմասային փոխանցման ճանապարհով:

Նյութական իմաստ ունեցող խոսքի մասերը լեզվի պատմական զար
գացման ընթացքում շարահյուսական տարբեր կիրառություններում դադարել 
են նախա-դասության ինքնուրույն անդամ լինելուց, վերացարկվել է նրանց 
նյութական, առարկայական իմաստը և հարաբերության իմաստի զարգացման 
ճանապարհով փոխանցվել Են սպասարկու բառերի' շաղկապների' ծառայելով 
որպես կապակցության միջոց: Նյութական իմաստ ունեցող խոսքի մասերից 
դեպի շաղկապներ փոխանցումներ են կատարվել մեծ մասամբ դերանուն
ներից, առանձին դեպքերում գոյականներից, բայերից և մակբայներից: Ընդ 
որում' խոսքիմասային այդ անցումները կատարվել են մասնակի կերպով, 
այսինքն նյութական իմաստ ունեցող բառերի իմաստը երկփեղկվել է, և նրանք, 
չզրկվելով հանդերձ իրենց հիմնական նյութական իմաստից, ձեռք Են բերել 
նաև սպասարկու իմաստ և գործածվում են թե նյութական, թե սպասարկու 
նշանակություններով:

Շաղկապների տարարժեքության ծագումնաբանական աղյուսակ

Առաջացման 
------

Տեսակները ^ —._
Գոյական // 
շաղկապ

Դերանուն // 
շաղկապ Մակբայ // շաղկապ

Համադասական
շաղկապներ

կամ, իսկ այլ, այնինչ, 
այսինքն

ապա, էլ, ուրեմն, 
միայն, մանավանդ

Ստորադասական
շաղկապներ

-

ինչ, որ, ինչ է թե, 
քանի, քանի որ, Երբ 
որ, ինչ որ, ինչպես 
որ, ուր որ, այնպես 
որ, ով որ, որտեղ 
որ, այնքան որ,

մինչև, մինդեռ, հենց, 
ուստի, հենց որ, 

միայն թե, մինչ որ, 
մանավանդ որ

РЕЗЮМЕ

В данной статье на основе исследования материалов древных и 
современных источников армянского языка представлено происхождение союзов 
путем омрачения конкретного значения слов.

